Қазақ тілі  2 сынып 

Сабақтың тақырыбы Дауыссыз  н мен ң 

 Сабақтың мақсаты 1 Дауыссыз дыбыстардың айтылуы мен жазылуы және дыбыстау мүшелерінің қатысы туралы ұғымдарын кеңейту. 

2. Оқушылардың ой-өрісін кеңейту, ойлау , есте сақтау қабілеттерін дамыту , танымдық белсенділіктерін арттыру. 

3. Оқушыларды іздемпаздыққа, өз бетінше жұмыс ісеуге , еңбексүйгіштікке тәрбиелеу. 

Сабақтың типі аралас сабақ 

Сабақтың әдісі жеке тұлғаны бағыттау әдісі 

Пәнаралық байланыс Дүниетану 

Сабақтың барысы 

1 Ұйымдастыру кезеңі 
А) амандасу

Б)оқу құралдарын даярлау 

2 Өткенді қайталау 

ТЕСТ 
	№
	Тапсырмалар 
	Жауаптар 

	1
	Төмендегі сөздердегі и қандай дыбыс ?

Ки, имек, киім 
	а)дауыссыз 

ә)дауысты 

	2
	Дұрыс жазылған сөздерді белгіле. 
	а)каимақ, кайрақ

ә)қаыймақ,қаыйрақ

б)қаймақ, қайрақ

	3
	Көп нүктенің орнына тиісті әріпті белгіле. А...а,қа...ын,...ық 
	а)ұ
ә)ү 

б)у

	4
	У қай кезде дауысты ?
	а) дауыссыздан кейін келсе,
ә) дауысты дыбыстан кейін  келсе,

б) дауысты дыбыстан кейін , сөз басында келсе, 

	5
	Дұрыс жазылған сөзді белгіле. 
	а) тайақ
ә) таяқ

б) тайяқ

	6
	Көп нүктенің орнына  тиісті әріпті қой. Қо....,о....,кү... .
	а)йу
ә)ю

б)йю

	7
	Үнді дауыссыз дыбыстарды тап 
	а)б,в,г,ғ,д,ж,з,
ә)л,м,н,ң,р,й,у

б)а,о,ә.ұ

	8
	Б қандай дыбыс ?
	а) қатаң
ә)үнді

б)ұяң 

	9
	Дұрыс жазылған сөзді тап 
	а)құлақы
ә)құлағы

б)құлагы

	10
	Дұрыс жазылған сөзді тап  
	а)жанғақ

ә)жамғақ

б)жаңғақ  


Жауаптар 
1) Ә
2) Б
3) Б

4) Ә

5) Ә

6) Ә

7) Ә

8) Б

9) Ә

10) Б
Қате жоқ  -5 деген баға 
1  қате -4 деген баға
2 қате -3 деген баға
 3 қате –(!) ережелерді қайталау 
3 Жаңа сабақ

- Балалар, мен сендерге қазір әріптерге байланысты жұмбақ жасырамын, соны шешіп көрейік. 

Қос ағашты тік қойып,

Беліне белдік байладым

Бұл қандай әріп ?(Н)

Н мен ң дыбыстарына байланысты қандай сөздер білесіңдер ? ң дыбысы сөз басында  ешқашан келмейді. Міне бүгінгі сабақта біз н мен ң дыбыстарына талдау жасаймыз. 
Н 
1. бұл дауыссыз дыбыс. Себебі , өкпеден шыққан ауа ауыз қуысында түрлі кедергілерге ұшырап, ауа қысылып шығады. 

2. Үн мен салдырдың қатысына қарай – үнді дауыссыз. Себебі , бұл дыбысты айтқанда салдырдан гөрі үн басым. 

3. айтылу, жасалу тәсіліне қарай- мұрын жолды дауыссыз. Себебі, бұл дыбысты айтқанда ауа мұрын арқылы шығады. 

4. жасалу орны мен дыбысталу мүшелерінің қатысына қарай –тіл алды дауыссыз. 

Ң

1. бұл дауыссыз дыбыс. Себебі , өкпеден шыққан ауа ауыз қуысында түрлі кедергілерге ұшырап, ауа қысылып шығады. 

2. Үн мен салдырдың қатысына қарай – үнді дауыссыз. Себебі , бұл дыбысты айтқанда салдырдан гөрі үн басым. 

3. айтылу, жасалу тәсіліне қарай- мұрын жолды дауыссыз. Себебі, бұл дыбысты айтқанда ауа мұрын арқылы шығады. 

4. жасалу орны мен дыбысталу мүшелерінің қатысына қарай –тіл арты дауыссыз. 

А, В,С парақтары бойынша жеке тұлғаны бағыттау әдісі бойынша жүргізіледі. 
4.Сергіту сәті 
Иіп беліңді

Соғып қолыңды

Жүгіріп шынығып

Өсір бойыңды

Жеке тұлғаны  бағыттау әдісі бойынша әр деңгей сайын жасалған жұмыс қорытылып тексеріледі. 
5. Қорытынды 

- біз не білдік?

- қандай тақырыппен таныстық?

-мақсатымызға жеттік пе ?

6. Бағалау 

Өзіндік талдау

2-сыныпта 15оқушы бар.Оның 7 оқушы жақсы , 8  оқушы орташа оқиды.Сынып оқу дағдысы жағынан орташа деңгейді қамтиды. .Олар сабақ сайын  әр түрлі деңгейде жеке тұлғаны бағыттау жұмыстармен көп шұғылданады.Бүгінгі сабақтың тақырыбы:
    «Дауыссыз н мен ң »

Мақсаты:1.Білімділігі: Дауыссыз дыбыстардың айтылуы мен жазылуы және дыбыстау мүшелерінің қатысы туралы ұғымдарын кеңейту 2.Дамытушылығы:. Оқушылардың ой-өрісін кеңейту, ойлау , есте сақтау қабілеттерін дамыту , танымдық белсенділіктерін арттыру. 

3.Тәрбиелілігі:. Оқушыларды іздемпаздыққа, өз бетінше жұмыс ісеуге , еңбексүйгіштікке тәрбиелеу

4.Сабақтың түрі дәстүрлі сабақ 

5.Сабақта қолданатын әдіс – тәсілдер. жеке тұлғаны бағыттау әдісі

6.Сабақтың көрнекілігі:икт 

7.Пәнаралық байланыс: дүниетану 

   Сабақтың тақырыбы жаңа сабақты өту барысында орын алды . сабақтың өткен тақырыппен байланысы болды. Келесі сабаққа бұл сабақтың әсері бар. Сабақ жоспарланғанда оқушылардың ерекшеліктері ескерілді. Сабақтың құрылымы ұтымды шешілді. Сабақта уақыт әр кезеңіне ұтымды пайдаланылды. Сабақ кезеңдері  бір- бірімен қисынды, ұтымды байланысты болды. Сабақ мазмұнында екпін сабақтың негізгі бөлігінде көрсетілді. Сабақтың ең негізгі мәніне көңіл бөлінді. Білімді қабылдауда білімділік, іскерлік, дағдылық іс-әрекеттерін бақылау орташа дәрежеде болды. Сабақта ИКТ құралы қолданылды. Сабақта оқушылардың белсенділігі жасалған жұмыстары байланысты болды.   Сабақтың жалпы ұйымдастыру кезеңі өте ұтымды шешілді. Себебі, үй тапсырмасын тексеру тест бойынша жүргізіліп, оқушылар өздерін бағалап, қателіктерін анықтады. Берілген әріпті жұмбақ арқылы оқушылар жаңа тақырыптың құзіреттілігін стандартқа сәйкес ашты.сабақтың барысы жалпы жеке тұлғаны бағыттау технологиясы бойынша жүзеге асты. Себебі технология А ,В С, беттерінен тұрды. А беті орташа деңгейдегі оқушыларға, В деңгейі жақсы оқитындарға берілді. С беті а немесе в бетін ақтаған оқушылар қосымша жұмыс ретінде пайдаланды. Сабаққа қорытынды жасалады. Оқушылармен бірге мақсатқа жеттік пе жетпедік пе? Неге? Деген сөздер бойынша талқыланады. 

Павлодар қаласындағы №7 жалпы орта білім беру бейіндік бейімдеуге мамандандырылған мектебі 



Тақырыбы « Дауыссыз н мен ң  »
2 « Б » СЫНЫБЫ 
Өткізген   Бастауыш сынып мұғалімі 

Касенова Динара Берікқызы  
Павлодар қаласы, 2010 жыл 









